
Minuti tal-Laqgħa Nru 420 li nżammet nhar il-Gimgha, 4 t’April 2014 fis-7 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Maria Antonia Borg  Viċi Sindku 
  David Mizzi   Kunsillier 
  Raymond Azzopardi Kunsillier  

Saverio Grech  Kunsillier   
 
Alfred Stellini   Chairperson Kumitat Amministrattiv 
 
Sarah Xiberras  Ambaxxatur Lokali 

  
Marianne Sagona  Segretarju Eżekuttiv 
 

Prezenza tal-pubbliku: Dr Joshua Grech. 
 
 

1. Talba:  Is-Sindku qal it-talba u ta bidu għal-laqgħa.  
 

2. Approvazzjoni tal-Minuti: Inqraw il-minuti u wara konsiderazzjoni ġew 
approvati u għalhekk iffirmati mis-Sindku u mis-Segretarju Eżekuttiv. 

 
3. Korrispondenza minghand: 

3.1 Id-Dipartiment ghal Gvern Lokali dwar: 
3.1.1 Memo 8/2014 dwar Protokoll tal-bnadar fil-festi nazzjonali 
3.1.2 Memo 9/2014 dwar Applowdjar ta’ dokumenti fuq is-sit 

www.lc.gov.mt 
3.1.3 Memo 10/2014 dwar Hrug ta’ sejhiet ghall-offerti 
3.1.4 Memo 11/2014 dwar Migrazzjoni ghall-akkwist elettroniku 

(Electronic procurement) 
3.1.5 Ittra mill-Ghaqda Muzikali San Girgor fejn qed jitolbu ghal 

ghajnuna finanzjarja ghall-attivita’ li ser tittella’ fil-granet li gejjin.  
Il-Kunsill ma jinsabx f’pozizzjoni li jghin finanzjarjament izda s-
Sindku ghamilha cara li l-Kunsill mhu qed jghin lil hadd aktar ghax 
importanti li jimxi l-istess ma’ kulhadd. 

3.1.6 Ittra minn Dr Joshua Grech b’referenza ghall-plakka 
kommemorattiva li tinsab imwahhla mal-faccata tar-residenza taz-

zija tieghu Carmen Grech ta’ 96, Triq San Girgor.  Huwa qal li din 
il-plakka kienet twahhlet provvizorjament ghall-okkazjoni lura fl-
2009 u kellha terga’ tinqala’ u titpogga f’post aktar adegwat.  
Huwa qed jitlob biex din tinqala’.  Gie deciz li jigu ccekkjati l-minuti 
ta’ dak iz-zmien u jekk hemm miktub li din ser tehel f’dak il-post, 
din tibqa’ hemm, u jekk m’hemmx bil-miktub, din ghandha tinqala’. 

3.1.7 Email dwar l-istima tal-floodlight li saret l-applikazzjoni ghaliha 
ghal fejn iz-zebra crossing fi Triq l-Av A Calleja.  Din ser tiswa 
€247.50.  Il-Kunsill qabel li ssir. 

 
5 Patching fir-rahal 
 
Is-Sindku spjega li wasal iz-zmien li jinghata l-patching madwar ir-rahal.  
Ghalhekk gie deciz li tohrog kwotazzjoni pubblika ghal dan ix-xoghol.  
Hawnhekk is-Sindku staqsa lis-Sur Saverio Grech jistghax igib ir-romblu tal-
Gvern sabiex jitrambal it-taqxir fi Triq Ghajn Abdun.  Is-Sur Grech ghandu 
jiccekja. 
 
6 Centru Civiku 
 
Is-Sindku nforma lill-Kunsill illi beda x-xoghol tal-gypsum fic-Centru Civiku.  
Il-librerija u l-berga diga tlestew.  Anthony Portelli, il-haddiem tal-Kunsill, 
beda jizbogh il-hitan, it-tarag tpogga, u l-gimgha d-diehla ser jehlu l-bibien.  
Saret diskussjoni dwar kif jista’ jsir il-puggaman u anke gie diskuss illi jrid 
ikun konformi mal-health and safety standards.  Ser ingibu stima ta’ wiehed 
stainless steel bil-hgieg.   
 
7 Kont pendenti ta’ Sammy Spiteri 
 
Waqt din il-laqgha rega’ nqara l-Affidavit li kien ghamel is-Sur Joe Grima.  
Huwa semma l-laqgha ta’ l-10 ta’ Jannar 2011, punt 11, u ghalkemm is-Sur 
Joe Grima qal li hemm ‘hafna terrapien zejjed’, huwa ma kellu l-ebda dritt li 
jaghti ordni diretta ta’ aktar minn Eur1,160.  Fil-laqgha ta’ l-1 ta’ Marzu 2011, 
Sammy Spiteri ma jissemma mkien u s-Sur Grima kien qal li ‘d-decizjonijiet 
ittiehdu kollha waqt laghat tal-Kunsill’.  Is-Sindku qal li b’daqshekk, hadd ma 
qal li ser jithallsu €2,330 lil Sammy Spiteri.   
 
Is-Sindku nforma lill-membri illi Dr Samuel Azzopardi nformana li issa sta 
ghall-Kunsill li jiddeciedi jaccettax l-Affidavit jew le.  Gie mfakkar li dan ix-
xoghol lanqas jista’ jigi ccertifikat mill-Perit.  Ghalhekk il-Kunsill iddecieda li 
ma jaccettax dan l-Affidavit.  Gie deciz li Dr Azzopardi jikteb lil Sammy 
Spiteri li l-Affidavit mhuwiex jirrifletti dak li ntalab mill-Kunsill. 

8 Offerta ghall-Online Streaming 
 
Intefghet offerta wahda minn Correct Termination Ltd ghall-ammont ta’ 
€2,891.50.  Il-Kunsill qabel li tinghata lil dan il-kuntrattur u ghalhekk ser 
tintbaghat id-Dipartiment ghal Gvern Lokali ghall-approvazzjoni.  Is-Sna 
Antoinette Borg issuggeriet li l-installazzjoni ta’ din is-sistema tehel meta 
jinfetah ic-Centru Civiku gewwa l-istess binja.  Il-Kunsill qabel ma’ dan u 
ghalhekk ser naghmlu talba lill-istess Dipartiment.  
 
9 Materji Ohra: 
 
9.1 Is-Sindku wera d-dispjacir tieghu li l-ghaqdiet ma attendewx ghal Jum 
Ta’ Kercem.  Ic-Chairperson fakkar li dawk li fil-passat gew onorati b’Gieh 
Kercem ghandhom ikunu prezenti.  Huwa qal li hu dejjem kien prezenti izda 
din is-sena kien diga skuzat.  Is-Sindku rringrazzja lil Dr Joshua Grech li kien 
prezenti f’isem l-ghaqda tieghu, u anke lil Raymond Grech li sena wara sena 
qed jiehu r-ritratti bla hlas.   
9.2 Ic-Chairperson ta ftit informazzjoni dwar xi attivitajiet/xogholijiet li qed 
isiru gewwa Santa Lucija fejn qal li l-Ministru ghal Ghawdex ipprezenta s-
somma ta’ €1,500 lill-Kumitat Amministrattiv sabiex isebbah lil Pjazza Santa 
Lucija bi xtieli godda.  Huwa zied jghid li kien hemm hafna zrar fi Pjazza 
Santa Lucjia, Triq Bir Rix, u Triq 13 ta’ Dicembru fejn gie mqabbad il-kennies 
Francis Agius biex inaddaf u ser jithallas €150. 
9.3 Is-Sindku gharraf lill-Kunsill illi qed issir hidma sabiex napplikaw ghal 
fondi ta’ l-UE taht il-progett Erasmus+ sabiex issir youth exchange bejn Ta’ 
Kercem u Zafferana Etnea gewwa Sqallija.  Zghazagh ta’ bejn it-13 u t-3 
sena ser ikunu jistghu jippartecipaw f’dan il-programm u ser ninvolvu lill-
ghaqdiet tar-rahal b’mod specjali. 
9.4 Ic-Chairperson talab li jigi emendat parti minn paragrafu 7 tal-minuti 
ta’ l-1 t’Ottubru 2013 fejn inkiteb dan li gej:  
“Ic-Chairperson qal li r-rotta saret fi zmien l-ex Sindku Joe Grima u huwa ma 
jistghax jifhem kif dan seta’ jitfa’ t-trakkijiet kollha biex jghaddu minn Santa 
Lucija ghax hemmhekk hemm ir-residenti ukoll.  Ic-Chairperson zied jghid li 
s-Sur Joe Grima messu kellu d-dicenza li ta’ l-inqas it-trakkijiet johorgu biss 
minn Santa Lucija.” 
Ic-Chairperson qal li kellmu l-ex Sindku Joe Grima u qallu li r-rotta mhux hu 
nnifsu kien ghamilha. Hawnhekk is-Sindku kkjarifika li huwa kien qal li r-rotta 
kienet skond il-MEPA u mhux ghamilha s-Sur Grima.  Ic-Chairperson skuza 
ruhu mas-Sur Grima jekk ftihem hazin u jekk Grima hassu ngurjat dwar kif 
tkellem hu.  Huwa ghamilha cara li ma kienitx l-intenzjoni tieghu li jfisser li r-
rotta saret minn Grima.   
9.5 Is-Sur David Mizzi qal li jrid jinforma lill-Kunsill li fid-dsatax ta’ Marzu li 
ghadda, telghu hafna trakkijiet kbar u sfrondat it-triq ta’ l-Ghadira.  Is-Sindku 

qal li meta marru fuq il-post, irrizulta li kienet saret il-hsara fuq xi pipes tal-
GO u ghalhekk it-triq trangat mill-GO. 
9.6 Is-Sur David Mizzi qal ukoll li hemm tappiera quddiem is-sorijiet li hija 
sfrondata.  Din ser tigi rrappurtata.  Zied jghid li l-water culverts ta’ Triq l-Av 
A Calleja, jigifieri, dik ta’ quddiem is-sorijiet u quddiem ic-Centru, qed 
ihabbtu u ghandhom jitrangaw. 
9.7 Is-Sindku qara l-ilmenti li gejjin: 

9.7.1 James Cardona ta’ Triq Frangisk u Roza Camilleri qed jitlob li 
ssir il-bankina quddiem il-garaxx tieghu.  Qamet il-mistoqsija jekk 
hemmhekk huwiex privat.  Gie deciz li l-ewwel ser naraw hux privat u 
jekk mhux, naraw x’jista’ jsir izda zgur mhux se jsir stencil. 
9.7.2 Roza Spiteri ta’ Triq l-Av A Calleja qed titlob hadida fejn il-bieb.  
Ser jingabu tnejn li m’ghadhomx jintuzaw u jehlu huma. 
9.7.3 Eileen Grech qed titlob railing fit-tarag tal-Lunzjata.  Is-Sindku 
ser jara ezatt x’inhi titlob peress li fil-Lunzjata ma jistghax isir xoghol. 

9.8 Is-Sur Raymond Azzopardi staqsa x’gara mill-bank ta’ fejn il-bus 
shelter fi Triq l-Av A Calleja.  Is-Sindku wiegeb li dan gie ordnat. 
9.9 Is-Sur Raymond Azzopardi talab ukoll sabiex jinqata’ l-haxix tal-gnien 
fi Triq Madre M Debrincat.  Ser nibghatu lill-haddiem ta’ l-ETC. 
9.10 Is-Sindku qal li Vigu Azzopardi qed jitlob li jinfetah bieb fil-hajt li 
ghandu f’tar-Riefnu.  Hadd ma sab oggezzjoni. 
9.11 Is-Sur Saverio Grech talab li jsir double yellow line fi Triq Pejpu.  Gie 
deciz li ser naraw x’hemm bzonn u filkas issir l-applikazzjoni. 
 
9 Approvazzjoni tal-pagamenti 

 
Gew approvati il-pagamenti li kien hemm pendenti.   
 
Il-laqgha spiccat fid-9.15pm.  

 
 

 
 


